
- DIPUSITATA DA : Maeva OTTAVY è Eletta GUIRONNET per U GRUPPU 
« GHJUVENTU NAZIUNALISTA » 

 
- UGHJETTU :  Sustegnu a i prigiuneri pulitichi 
___________________________________________________________________ 

 
VISTU a deliberazione n°15/089 AC di l'Assemblea di Corsica di u 28 di 

maghju 2015 rilativa à a situazione di a Corsica. 
 
VISTU a deliberazione n°16/228 AC di l'Assemblea di Corsica rilativa à a 

messa in piazza di u FIJAIT è e so repercussione in Corsica. 
 
VISTU u principiu d’ugualità di trattamentu di tutti davanti à a ghjustizia è 

l’appiecazione di u stessu dirittu pè tutti. 
 
VISTU i principii di libertà cundiziunale è d’accunciamentu di e pene.  
 

 
CUNSIDARENDU a sintenza di u tribunale curreziunale di Pariggi resa u 

Vennari u 17 di ghjennaghju 2020, significhendu u risicu di u ritornu in e prigione di 
Pariggi. 

 
 
CUNSIDARENDU chì sti militanti naziunalisti eranu ghjudicati per i fatti  

datendu di u 2013. 
 
CUNSIDARENDU chì sta decizione và a l'incontru di u clima di calma chì 

cunnosce a Corsica dapoi Ghjugnu 2014 cù u dipositu di l'arme di u FLNC. 
 



CUNSIDERANDU chì e pene prununziate in Pariggi contru à sti militanti 
naziunalisti vanu al dilà di ciò chì hè di drittu. 

 
CUNSIDERANDU e pene dispruporziunate per rapportu à d'altri fatti più 

gravi. 
 
CUNSIDERANDU u trattamentu subitu da tutti i prigiuneri pulitichi corsi in e 

prigiò francese,  
 
CUNSIDERANDU ch'un prigiuneru puliticu cundannatu à sei anni di prigiò, 

nè farà almenu quatru è mezu cù sei mesi di surveglianza electronica. L'annata chì 
ferma hè a riduzzione di pena data d'ufficiu. Solu un annu di riduzzione di pena.  

 
CUNSIDERANDU l’appellu sistematicu di u procuratore.  
 
CUNSIDERANDU a viulazione sistematica di i so dritti 
 
CUNSIDERANDU a vulintà sprimata à u suffraghju universale da  u populu 

corsu a parechje ripresi cuncernendu un'evoluzione a stu sughjettu per u dialogu cù u 
Statu 

DUMANDA  à u guvernu di mette di piantà sta pulitica penale. 
 
DENUNZIA i metodi di ripressione contru à  i militanti naziunalisti. 
 
DENUNZIA a sfarenza di trattamentu pè i prigiuneri pulitichi corsi di pettu à 

l’altri prigiuneri francesi. 
 
DENUNZIA e sentenze appiecate à i prigiuneri pulitichi corsi, spessu fora 

di a so terra.  
 
DENUNZIA u ricusu guasgi sistematicu d'assestamentu di pene è di libertà 

cundiziunale. 
 
 
SUSTEGNU tutti i prigiuneri pulitichi corsi. 
 
DUMANDA chì i prigiuneri pulitichi corsi torna luntanu di e famiglie sianu 

avvicinati. 
 
DUMANDA u ritiru di u FIJAIT di tutti i prigiuneri pulitichi corsi. 
 
DUMANDA l’appiecazione di u stessu dirittu pè i prigiuneri pulitichi corsi 

cum’è hè previstu dà a legge.  
 
 



PORTA u so sustegnu à Antoine PES, Franck PAOLI, Pasquale Pozzo di 
BORGO e  Doume FERRARI. 

 
PORTA u so sustegnu à Pierre ALLESSANDRI chì si vede inghjustamente 

ricusà una libertà cundiziunale chì li pudaria essa accurdata. 
 
 
 

 


